
Bidders,
Ons bid  omdat God ons oproep om te bid. Omdat God se troon ’n troon van genade is waarheen ons kan kom om gehelp te word. En ons bid omdat ons en gelowiges uit al die eeue kan getuig dat God gebede beantwoord.
Daar is ’n persoon uit die geskiedenis wie se lewe ons elke keer weer tot gebed aanspoor. Elia.
Elia het geleef in die tyd van ’n baie goddelose koning en koningin. Dit was ’n donker tyd in die land se geskiedenis. Mense het hul rug op God gedraai. Elia moes ’n boodskap aan hierdie goddelose koning gaan gee. Ons lees in 1 Konings 17:1 dat Elia voor Agab gaan staan en gesê het: “Die God voor Wie ek staan..”. Dit kan ook vertaal word met: “Die God in Wie se teenwoordigheid ek staan..”. Dit beteken dat Elia eintlik sê: Agab, ek is meer bewus van God se teenwoordigheid as van jou en jou mag.
Elia was net “’n gewone mens”, maar wat hom anders gemaak het, is dat hy in die teenwoordigheid van God geleef het. Die teenwoordigheid van God was vir hom ’n groter realiteit as die teenwoordigheid van enige mens.
Baie van ons wil graag groot dinge vir God doen en ’n verskil maak, Maar te min van ons leef in die bewuste “teenwoordigheid van God”. Wanneer ons nie  God se teenwoordigheid ken en daarin leef nie, is ons op die ou end net van ons eie teenwoordigheid bewus en dit maak ons “self” bewus. En “self” diskwalifiseer ons altyd om God se verteenwoordigers te wees en daar is geen krag in die “self” om die werk van God te doen nie.
Elia bid dat dit nie moet reën nie, en God hoor.. Elia bid dat dit moet reën en God hoor. Elia bid dat die Here Self die offer op die altaar sal aansteek en God hoor...
Na al die wonderwerke en magtige dade van God wat hy oor jare beleef het, het iets gebeur wat hom vreesbevange gemaak het. Hy het geluister na Isebel se dreigemente en boosheid en dit het vir hom ’n groter werklikheid geword as God se teenwoordigheid. So lank as hy in die realiteit van God se teenwoordigheid geleef het, was wonderwerke moontlik, was daar oorwinning oor die Bose, vuur uit die hemel en antwoorde op gebed. Die oomblik toe hy egter begin fokus op die “realiteit” van aardse mag en boosheid, kon hy nie bid nie, het hy moed verloor en gewens hy kon sterf.
Laat ons van Elia leer: Leef in die teenwoordigheid van God. Sorg dat niks in jou lewe ’n groter realiteit is as die teenwoordigheid van God nie.
Mag God se teenwoordigheid vir ons ’n groter realiteit wees as die mag en brutaliteit van die Bose. Mag ons met geloof bid soos Elia – gebed gebore uit die teenwoordigheid van God. (Bennie Mostert) 



Kom ons sê Dankie!

· Vir die vrug in Sy Koninkryk deur arbeiders wat Hom so liefhet en Sy hart van liefde en genade met ander deel! Só word Hy verheerlik en Sy Naam geloof!
· Vir die wonderlike reën wat by ons en ander dele van die land geval het! 

	


               Gemeente Sake en Algemeen:

· Bid vir ons leraars, vir John en hulle gesinne. Vir die erediens.
· Vir herlewing in ons eie lewens, gemeente, Kerk van God, in ons gemeenskap en ons land. Vir die terugkeer na God! Vir ‘n geestelike ontwaking!
· Vir eenheid tussen gelowiges en veral ons geestelike leiers.
· Vir  nog reën in ons land,  ook in ander lande waar dit baie droog is. Vir ‘n goeie landboujaar!
· Vir ons boere, plaaswerkers wat baie swaar kry onder die droogte.
· Vir politieke stabiliteit, goeie leiers, groei van die ekonomie en werkskepping.
· Vir die beskerming van ons huwelike en gesinne.
· Vir die matrieks, skoliere en studente wat met eksamens begin het.

Voorbidding:

· Janine Vorster –  Vir ‘n deurbraak in haar gesondheid.
· Tannie Lottie Conradie – kry swaar. Vir genesing.
· Tannie Martie Serfontein – vir die Here se nabyheid.
· Chanté Pieterse – vir volkome genesing.
· Maria Steyn – vir volkome genesing.
· Chenique vd Merwe – sy het ernstige gebed nodig
· Marié Deysel – vir volkome genesing.
· Desiré van der Walt – vir spoedige herstel en genesing.
· Naas Lamont – vir spoedige herstel en genesing na operasie.
· [bookmark: _GoBack]Lea Reynders – vir genesing

Gedagte vir die week:

’n Geestelike ontwaking is wanneer God se kinders Hom sien in Sy heiligheid, wegdraai van hulle bose weë en verander word na Sy beeld.
Lewis Drummond.

